
Shizofreniya - bu surunkali o‘sib boruvchi (progrediyentli) ruhiy kasallikdir. Bu
kasallikka chalingan shaxsda kasallikka xos o‘zgarishlar va turli ruhiy buzilishlar paydo
bo‘ladi. Shizofreniyada fikrlash va hissiyot faoliyati buzilib, aqliy zaiflik paydo bo‘ladi. Bu
kasallikning kelib chiqishida asosiy o‘rinni irsiy omillar egallaydi. Shizofreniya ko‘proq
yoshlar (20-25 yosh) da uchraydi. Shizofreniyaning 3 ta asosiy belgisi bor:

1.  Autizm
2. Ruhiyatning ajralishi
3. Hissiy tanglik.

Autizm - bu turli shakllarda namoyon bo‘ladigan real borligdan ketish. Bunda bemorlar
atrofdagilardan ajralgandek jim yuradilar, odamlar bilan mulogatga kam kirishadilar, rasmiy
sovuq muomalada bo‘ladilar. Ular bilan suhbat tor doirada chegaralangan bo‘ladi. Ayrim
hollarda bemorlar niqobda: katta qora ko‘zoynak, keng shlyapa, uzun soch-soqol qo‘yib
yuradilar. Kasallikning og‘ir kechishida bemorlar sababsiz o‘qish va ishlarini tashlaydilar,
uydan chigmay ko‘p vaqtlarini o‘rinda o‘tkazadilar. Ba'zi hollarda shahardan chiqib ketib
o‘rmon, tog'larda yashirinadilar. Bunday bemorlar o‘zlari bilan ovvora bo‘lib, 0z xayollari
bilan yashaydilar.

Ruhiyatning ajralishi - bu shunday xolat, kachon bemor bir vaktda ikki dunyoda
yashaydi: ichki, o‘zi uchun asosiy bulgan, va tashqi real dunyoda. Ruhiyatning ajralishining bir
necha turlari bor. Bularga sezgining ikkilanishi (ambivalentlik) va tavsifining ikkilanishi
(ambitendentlik) kiradi. Bunday hollarda bemor bir vaqtda bir kishiga yoki bitta ko‘rinishga
ikki qarama-qarshi his-tuyg‘uda bo‘ladi. Shu bilan birga bemor ikki xil bir-biriga qarama-
garshi fikr borligini sezadi. Ba’zan bemorlar miyasi ikkitaga bo‘linib, har qaysi bo‘lagida
o‘zicha fikr borligini sezishi mumkin. Yoki bemor o‘zini ikkita shaxsga ajraganini his kiladi.

Hissiy tanglik - kasallik boshlanishidan seziladi. Bemor hech narsa bilan gizigmay
goladi, oila a'zolari va yaqinlariga sovuq muomalada bo‘la boshlaydi. Ogibatda bemor atrof-
muhitga butunlay befarq bo‘lib qoladi.

Shizofreniya bilan kasallangan bemorlarning xatti-harakati, holati, yurish-turishi sun’iy
va g'ayri tabiiy bo‘lib, kekkayib, gerdayib yuradigan bo‘lib qoladilar. Ularning nutqida
magqollar, murakkablashgan va o‘ta aqlli so‘zlar, gaplar ko‘payib ketadi. Bemorlarda
gallyutsinatsiyalar va vasvasalar paydo boladi. Shizofreniyaning quyidagi shakllari
farglanadi:

Oddiy shakli asosan o‘smirlik davrida vujudga keladi. Bunda bemorlarda yakkalanish,
ota-onasiga sovuq yoki yomon muomala, atrofdagilarga rasmiy munosabat kuzatiladi. Ular oz
tashqi ko‘rinishiga befarq bo‘lib qoladilar, turli impulssiv harakatlar ham qilishlari mumkin.
Shizofreniyaning bu shaklida vasvasa g'oyalari va gallyutsinatsiyalar bo‘lmaydi. Kasallik
boshlangach 3-5 yil o‘tgach og‘ir ruhiy nugson rivojlanadi.

Gebefrenik shaklida birinchi o‘rinda ahmoqlik va tajovujkorlik turadi. Bemorlar o‘zini
masxarabozga o‘xshab tutib, atrofdagilarga tegajoqlik qilib ularda mayda ko‘ngilsizliklar
keltirib chigaradilar, keksalarning ustidan kuladilar. Bunday bemorlar ko‘pincha bemehrlik
namoyon qiladilar va jinnilik qilib, qonli jinoyatlar sodir qilishlari mumkin. Shizofreniyaning
bu shakli kam uchraydi, ko‘pincha o‘smirlik davrida kuzatiladi. U xavfli kechadi va ruhiyatning
og'ir nugsoni rivojlanadi.

Katatonik shaklida ruhiyat buzilishi mushak tonusi o‘zgarishi bilan kechadi. Bu shakli
turli yoshda uchrashi mumkin. Bunda bemorlarda katatonik stupor yoki katatonik qo‘zg‘alish
belgilari uchraydi. Harakatlarning qovushmaganligi yoki katatonik kelib chigishga ega bo‘lgan
impulbsiv qo‘zg‘alishlar kuzatiladi.

Paranoid shakli ko‘pincha 20-25 yoshdan keyin rivojlanadi va vasvasa g'oyalari,
gallyutsinatsiyalar paydo bo'‘lishi bilan tavsiflanadi. Shu davrdan boshlab shaxs o‘zgarishi -
uning odamoviligi paydo bo‘ladi. Turli xil mazmunli tartibsiz vasvasa g‘oyalari, eshitish
illyuziyalari va soxta gallyutsinatsiyalar kuzatiladi.

Sirkulyar shaklida manikal va depressiv holatlar ketma-ket kelishi yoki almashinishi
kuzatiladi. Bunda vasvasa g‘oyalari va gallyutsinatsiyalar paydo bo‘ladi va har xurujdan so‘ng
ruhiyat nuqgsoni chuqurlashadi. Shizofreniyaning bu shakli nisbatan ijobiy kechadi va
bemorlar bir necha yil davomida ish qobiliyatini saqlab qoladilar.

Shizofreniya kechishi bo‘yicha 3 turga bo‘linadi:

. Uzluksiz kuchayib boruvchi;
. Davriy;
. Uzilib-uzilib kuchayib boruvchi.

Shizofreniyaning uzluksiz kuchayib boruvchi turida ko‘p bemorlarda umumiy
bo‘shashish, holsizlik, es-hushning, mehnatga bo‘lgan layoqatning yo‘qolishi, tashqi
vogealarga nisbatan befarqlik, sovuqqonlik uchraydi. Shizofreniyaning uzluksiz kuchayib
borishi bilan kechishi ko‘pincha yomon natija bilan tugaydi.

Shizofreniyaning davriy kechishi doimo ham chuqur o‘zgarishlarga olib bormaydi. Uzoq
vaqt davom etgan remissiya (tuzalib turish) jarayonidan keyin bemor yengil ishlar bilan
shug‘ullanishi mumkin. Shizofreniyaning davriy kechishida katatonik, paranoid va sirkulyar
shakllari yuzaga chiqadi.

Uzilib-uzilib kuchayib boruvchi turida gebefrenikdan katatonik buzilishlar ustun bo‘ladi.
Bu turida klinik ko‘rinishlari og‘irlashib boradi. Bu turda ham his-hayajonning yo‘qolishi,
mehnatga ishtiyoqning pasayishi kuzatiladi.

Shizofreniya kasalligi balan kasallangan bemorlar gallyutsinator va vasvasaviy
kechinmalar ta'sirida, asosan buyruq shaklida bo‘lsa, tan jarohati yetkazishi va atrofdagilarga
xavf tug‘dirishi mumkin. Vasvasaning ba'zi shakllarida bemorlar shifokorlar hayotiga xavf
solishi mumkin, chunki ular bemorni ataylab ruhiy kasalliklar shifoxonasida ushlab turgandek
yoki xastaligini og‘irlashtirib o‘ldirayotgandek tuyuladi.

O‘tkir va surunkali ruhiy buzilishlar, shizofreniya bilan xastalanganlar fikrlashini
baholash, ularning harakatlari natijasini tushunish va nazorat qilish bilan baholanadi. Psixik
buzilish holatida bajarilgan fuqarolik aktlari noqonuniy hisoblanadi va yuridik kuchga ega
emas. Fikrlash qobiliyati tug'risidagi masala turlicha hal etiladi, ko‘pincha aniq ruhiy buzilish
holatlarida ham ular ishga yaroqli, oilaviy hayot kechirib va ishlashda davom etadilar.

